
Blwyddyn B – Ystwyll Pedwar: 28 Ionawr – 1 Chwefror

Blwyddyn B

Ystwyll Pedwar:
28 Ionawr - 1 Chwefror
Colect
25 (Testun a ddangosir)
Ôl Gymun
26 (Testun a ddangosir)

Prif Wasanaeth (Testun a ddangosir)
Deuteronomium 18. 15-20

Salm 111

Datguddiad 12. 1-5a

Marc 1. 21-28
Ail Wasanaeth (Testun nas dangosir)
Salm 34. neu 34. 1-10

1 Samuel 3. 1-20

1 Corinthiaid 14. 12-20

Pan fo’r Ail Wasanaeth yn Gymun, defnyddir fel Efengyl:

Mathew 13. 10-17
Trydydd Gwasanaeth (Testun nas dangosir)
Salm 113

Jona 3. 1-5, 10

Ioan 3. 16-21
1984 (Testun nas dangosir)
Tudalen 56
Cedwir pob hawl. Ni ellir atgynhyrchu, na chadw ar system adfer, unrhyw 

ran o’r cyhoeddiad hwn, na’i drosglwyddo mewn unrhyw ddull na thrwy 

unrhyw gyfrwng, electronig, mecanyddol, llungopïo, recordio nac arall, heb ganiatâd ysgrifenedig ymlaen llaw oddi wrth ddeiliad yr hawlfraint priodol, ac eithrio fel y caniateir isod.

Atgynhyrchu:

Gellir storio ac atgynhyrchu’r ddogfen hon i’w defnyddio’n ddi-dâl ar yr amod na werthir mo’r copïau, na chynhyrchir mwy na 500 copi a bod enw’r plwyf, y gadeirlan neu’r sefydliad yn ymddangos ar y clawr blaen neu ar y dudalen gyntaf neu fel pennawd neu droednodyn ar ddalen sengl. Dylid cynnwys y gydnabyddiaeth a ganlyn:
Testun allan o Gair yr Arglwydd 2011 – yr Eglwys yng Nghymru

Hawlfraint      Cyhoeddiadau’r Eglwys yng Nghymru 2011.
Gwybodaeth am ffynonellau:

Colectau a Gweddïau Ôl-Gymun o’r llyfr Y Calendr Newydd a’r Colectau 

Hawlfraint     Corff Cynrychiolwyr yr Eglwys yng Nghymru 2003

ISBN – 1853115495

Salmau Pwyntiedig o’r llyfr Gweddi Ddyddiol
Hawlfraint     Corff Cynrychiolwyr yr Eglwys yng Nghymru 2010

ISBN – 9781853119347

Defnyddiwyd a Salms trwy ganiatâd ddyfyniadau o’r Beibl Cymraeg Newydd a’r Beibl Cymraeg Newydd Diwygiedig 2004     Cymdeithas (Brydeinig a Thramor) y Beibl. Cedwir pob hawl.
Colect 25
Llyfr Gweddi 1984

Hollalluog a byth fywiol Dduw, y datguddir dy allu ath ogoniant yn dy Fab Iesu Grist: adnewydda a nertha ni â’th ras, fel y bo i ni, sy’n dy addoli yn dy Eglwys, dystiolaethu’n llawen i’th ogoniant yn y byd; trywy’r un Iesu Grist ein Hiachawdwr. 

Cyfoes
Dduw y creawdwr,

a orchmynnodd yn y dechreuad

i’r goleuni ddisgleirio o’r tywyllwch,

gweddïwn ar i oleuni efengyl ogoneddus Crist

wasgaru tywyllwch anwybodaeth ac anghrediniaeth,

disgleirio yng nghalonnau dy holl bobl,

a datguddio yr adnabyddiaeth o’th ogoniant

yn wyneb Iesu Grist dy Fab ein Harglwydd

sy’n fyw ac yn teyrnasu gyda thi

a’r Ysbryd Glân,

yn un Duw, yn awr ac am byth.

Ôl Gymun 26
Arglwydd bywiol,

cyhoeddasom mewn gair a chymun

ddirgeledd dy gariad:

cynorthwya ni i dreulio ein dyddiau

fel y byddwn yn arwyddion

o’th ryfeddodau yn y byd;

trwy Iesu Grist ein Gwaredwr.

Deuteronomium 18. 15-20

Bydd yr ARGLWYDD dy Dduw yn codi o blith dy gymrodyr broffwyd fel fi, ac arno ef yr wyt i wrando, oherwydd dyna oedd dy ddeisyfiad gan yr ARGLWYDD dy Dduw yn Horeb ar ddydd y cynulliad, pan ddywedaist, "Nid wyf am glywed llais yr ARGLWYDD fy Nuw rhagor, na gweld eto y tân mawr hwn, rhag imi farw." Dywedodd yr ARGLWYDD wrthyf, "Y mae'r hyn a ddywedant yn iawn; codaf iddynt o blith eu cymrodyr broffwyd fel ti, a rhof fy ngair yn ei enau, er mwyn iddo fynegi iddynt y cwbl y byddaf yn ei orchymyn iddo. A phwy bynnag fydd heb wrando ar fy ngeiriau, y bydd y proffwyd wedi eu llefaru yn f'enw, bydd yn atebol i mi am hynny. Ond am y proffwyd fydd yn rhyfygu llefaru yn f'enw air nad wyf fi wedi ei orchymyn, neu sy'n llefaru yn enw duw arall, y mae'r proffwyd hwnnw i farw." 

Salm 111
Testun Beiblaidd

Molwch yr ARGLWYDD. Diolchaf i'r ARGLWYDD â'm holl galon yng nghwmni'r uniawn, yn y gynulleidfa. Mawr yw gweithredoedd yr ARGLWYDD, fe'u harchwilir gan bawb sy'n ymhyfrydu ynddynt. Llawn anrhydedd a mawredd yw ei waith, a saif ei gyfiawnder am byth. Gwnaeth inni gofio ei ryfeddodau; graslon a thrugarog yw'r ARGLWYDD. Mae'n rhoi bwyd i'r rhai sy'n ei ofni, ac yn cofio ei gyfamod am byth. Dangosodd i'w bobl rym ei weithredoedd trwy roi iddynt etifeddiaeth y cenhedloedd. Y mae gwaith ei ddwylo yn gywir a chyfiawn, a'i holl orchmynion yn ddibynadwy; y maent wedi eu sefydlu hyd byth, ac wedi eu llunio o wirionedd ac uniondeb. Rhoes waredigaeth i'w bobl, a gorchymyn ei gyfamod dros byth. Sanctaidd ac ofnadwy yw ei enw. Dechrau doethineb yw ofn yr ARGLWYDD; y mae deall da gan bawb sy'n ufudd. Y mae ei foliant yn para byth. 

Salmau Pwyntiedig

Molwch yr Arglwydd. •


Diolchaf i’r Arglwydd â’m / holl – / galon :

yng nghwmni’r uniawn / yn y / gynu/lleidfa.

Mawr yw gwei/thredoedd • yr / Arglwydd :

fe’u harchwilir gan bawb sy’n / ymhy/frydu / ynddynt.

Llawn anrhydedd a mawredd / yw ei / waith :

a / saif • ei gy/fiawnder • am / byth.
Gwnaeth inni gofio ei / ryfe/ddodau :

graslon a thru/garog / yw’r – / Arglwydd.

Mae’n rhoi bwyd i’r rhai / sy’n ei / ofni :

ac yn / cofio • ei gy/famod • am / byth.

Dangosodd i’w bobl / rym ei • weith/redoedd :

trwy roi iddynt eti/feddiaeth / y cen/hedloedd.

Y mae gwaith ei ddwylo yn / gywir • a / chyfiawn :

a’i holl orch/mynion • yn / ddiby/nadwy;

Y maent wedi eu se/fydlu • hyd / byth :

ac wedi eu llunio o wir/ionedd / ac un/iondeb.

Rhoes waredigaeth i’w bobl •


a gorchymyn ei gy/famod • dros / byth :

sanctaidd ac of/nadwy / yw ei / enw.

Dechrau doethineb yw / ofn yr / Arglwydd :

y mae deall da gan bawb sy’n ufudd •


Y mae ei / foliant • yn / para / byth.
Datguddiad 12. 1-5a

Gwelwyd arwydd mawr yn y nef, gwraig wedi ei gwisgo â'r haul, a'r lleuad dan ei thraed a choron o ddeuddeg seren ar ei phen. Yr oedd yn feichiog, ac yn gweiddi yn ei gwewyr a'i hing am gael esgor. Yna gwelwyd arwydd arall yn y nef, draig fflamgoch fawr, a chanddi saith ben a deg corn, ac ar ei phennau saith diadem. Ysgubodd ei chynffon draean o sêr y nef a'u bwrw i'r ddaear. Safodd y ddraig o flaen y wraig oedd ar fin esgor, er mwyn llyncu ei phlentyn ar ei eni. Esgorodd hi ar blentyn gwryw, hwnnw sydd i lywodraethu'r holl genhedloedd â gwialen haearn.
Marc 1. 21-28

Daethant i Gapernaum, ac yna, ar y Saboth, aeth ef i mewn i'r synagog a dechrau dysgu. Yr oedd y bobl yn synnu at yr hyn yr oedd yn ei ddysgu, oherwydd yr oedd yn eu dysgu fel un ag awdurdod ganddo, ac nid fel yr ysgrifenyddion. Yn eu synagog yr oedd dyn ag ysbryd aflan ynddo. Gwaeddodd hwnnw, gan ddweud, "Beth sydd a fynni di â ni, Iesu o Nasareth? A wyt ti wedi dod i'n difetha ni? Mi wn pwy wyt ti - Sanct Duw." Ceryddodd Iesu ef â'r geiriau: "Taw, a dos allan ohono." A chan ei ysgytian a rhoi bloedd uchel, aeth yr ysbryd aflan allan ohono. Syfrdanwyd pawb, nes troi a holi ei gilydd, "Beth yw hyn? Dyma ddysgeidiaeth newydd ac iddi awdurdod! Y mae hwn yn gorchymyn hyd yn oed yr ysbrydion aflan, a hwythau'n ufuddhau iddo." Ac aeth y sôn amdano ar led ar unwaith trwy holl gymdogaeth Galilea.
Yr Eglwys yng Nghymru: Gair yr Arglwydd 2011.

Hawlfraint     Cyhoeddiadau’r Eglwys yng Nghymru 2011.

